
Am Fuoßball-Blatz
Hai wi loufod hüt scho Lütt
überall hear, vo noh und witt

alls was Füoß heat, jeda Fratz

wandrat uf-o Fuoßball-Blatz.

So a Gspil lot niomig us
alls will luoga, strub und krus,
und a nöüe Mannschaft sei
hüt bi dearo Ballarei.

Nudlars Hannos mit sir Frou
ist a klä ga luoga-n-ou
Schmalzars Färde!) mit simm Wib

schouat ou zum Zittvortrib.

Marte dött, und Meilis Domma?)
stond am Hag bim Igang nommas)

eabba“) gär a Buob a freacha,

druckt duor d’ Lütt, will's ou no seacha.
s Isidörle mit dom Schatz,
alls ist hüt am Fuoßball-Blatz.
Bätscho Kaspa kutt mit Siro⅝),

wett an Blatz an bodo türo’).

Muonst du, daß ma b’Blätz artleas'),
wo-n-as Lütt heat grad wi Kreass),
wear zerst kutt ist z’voadorst dra.
Luogad hai. Das Gspil goht a.

Däne mit do blaua Lible?)
rennod hear, a ganzos Trüble,
und die Gealo und die Gealo,
wend do Blaua b’Ballo steahlo

Los wie tätscht as! Drei und vior
knüllod!*) b’Ballo-n-as wi d’ Stior,

andor kommod nid vom Fleack

eabbas trolad glai in Dreack

